
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন । ○○ &
টাকা, টেম্পল নেটিভ এসিলমে, পাঁচ শত টাকা, হাবড়া ডিস্পেন্সরিতে তিন হাজার টাকা, কলিকাতা ওরিএণ্টেল সেমিনারিতে এক হাজার টাকা, নবদ্বীপ ও বাকুড়ার অগ্নিদাহে ক্ষতিগ্রস্ত ব্যক্তিদিগের সাহায্যার্থে পাঁচ শত টাকা,কলিকাতা ডিষ্ট্রক্ট চেরিটেবল সোসায়িটাতে হাজার টাকা, ম্যাকডনেল্ড ইণ্ডিয়া এসোসিয়েসনে এবং প্রায় দুই লক্ষ টাকা ক্ষুদ্র ক্ষুদ্র দানে ব্যয় করেন, অদ্যাপিও মহারাণী বৎসর বৎসর এক লক্ষ টাকার কম দান করেন না । ইহার মুরশিদাবাদ, রাজসাহী, পাবনা, দিনাজপুর, মালদহ, রঙ্গপুর, বগুড়া, ফরিদপুর, যশোহর, নদীয়া, বৰ্দ্ধমান, হাবড়া, ২৪ পরগণা, গাজিপুর, আলিগড় প্রভৃতি প্রত্যেক জেলায় বিষয় থাকায় এবং কলিকাতায় অনেকগুলি ভাড়াটে বাড়ী থাকায় ঐ সমস্ত স্থানের দরিদ্রগণের অবস্থা সহজেই জানিতে পারেন । O n
ইন্দ্র। বরুণ ! তুমি রাণীর মুদক্ষ দেওয়ানের বিষয় কিছু বল । বরুণ । উত্তম প্রশ্ন করিয়াছ, তুমি রাজা এজন্য রাজমন্ত্রির বিষয় অগ্ৰে তোমার জানা উচিত। ইহার মন্ত্রির নাম রায় রাজীবলোচন রায় বাহাদুর। ইনি জাতিতে কায়স্থ, রাজীব বাবু একজন সুশিক্ষিত দয়ালু ও সরলহুদয় ব্যক্তি। ইহার তুল্য চতুরস্ৰ-বুদ্ধিসম্পন্ন ব্যক্তি অল্প দেখিতে পাওয়া যায় । ইনি অতিশয় বিজ্ঞ ও বিবেচক! ইহার চক্ষু সতত পরের দুঃখের দিকে ঘুরিয়া ৰেড়াইতেছে এবং অন্তঃকরণ পরের কষ্টেই যেন রোদন করিতেছে। কেবল পর দুঃখের কথা লইয়। ইহার বেশী আন্দোলন। রাণী অন্দরে আছেন,দেওয়ান কোন স্থানে কোন দরিদ্র রোদন করিতেছে, তৎসমাচার টেলিগ্রাফের ন্যায় রাণীকে আনিয়া দিতেছেন । ইহণ কর্তৃক রাণীর বিষয়ের স্ববন্দোবস্ত এবং রাণীকে সৎকার্য্যে দান ধ্যান করাইতে দেখিয়া গবর্ণমেণ্ট সন্তুষ্ট হইয়া ১৮৭১ সালে রাণীকে মহারাণী উপাধি প্রদান সময়ে ইহাকেও রায় বাহাদুর উপাধি প্রদান করিয়াছিলেন। দেওয়ান নিঃসন্তান ।
ব্ৰহ্মা। বরুণ! এই রাজবংশের আদি পুরুষ কে ? এবং তিনি কি উপায়ে এই অতুল ঐশ্বৰ্য্য লাভ করিলেন, তদ্বিবরণ সংক্ষেপে বল।
বরুণ। বাবু কৃষ্ণকান্ত নদী ওয়ারেন হেষ্টিংসাহেবের কৃপায় এই অতুল ঐশ্বৰ্য্যের অধিকারী হন। যে সময় নবাব সিরাজদ্দৌলা কর্তৃক কলিকা: তায় অন্ধকূপ হত্য নামক ভয়ানক কাণ্ডের অভিনয় হয়, সেই সময় হেষ্টিং সাহেব ইষ্ট ইণ্ডিয়া কোম্পানীর কাসিমবাজারস্থ রেসমের কুঠির রেসিডেন্ট

